
Б1аьсте кхечи, — хезий
хьуна? —

Б1аьсте кхечи сийна схьа,
Зевне йоьлуш, — хезий

хьуна? —
Зазах яьржаш кхаьчна схьа. 
Зезаг доьлу сенчу бай т1ехь, 
Лестош хьоьга ховха куьг, 
Хезий хьуна,сенчу бай

т!ехь,
Хьайга лестош ховха куьг? 
Кхоро тоьлла эшарш лоькхуш, 
Самукъадаьлла техка балл,
Хезий хьуна, — эшарш

лоькхуш,
Самукъадаьлла техка балл?

Х1аваъ, сийна б1аьргаш санна. 
Бешахь хьоькху мерза xlo. 
Хезий хьуна, х1аваъ сийна, 
Бешахь мерза хьоькху xlo? 
1алам лепа зевне — сирла,
Дети санна догу тхиш,
Хезий хьуна, 1ала|М сирла,
Дети санна догу тхиш?
Мерза лазам бу сан кийрахь, 
Матто юьйцу тоьлла йиш.
Хезий хьуна, лазам кийрахь, 
Матто юьйцуш тайна йиш?



Сийна, сийна 1уьйре,
Хаза маьлхан де,
Хьо ца гуш, ца езаш 
Мила хилла те?

Серлабуьйлу пондар. 
Ловзар ийъадо.
Товш ду иштта г!иллакх, 
Хьашт дац цхьа а дов.

Вайша цхьаьна, даьлла, 
Бертахь д1аг1ур ду. 
Говран бергехь ловзу 
Лаьмнийн некъан дур.

Мох бу, пондар санна, 
Лерехь лекхалуш.
Сайн са д1алур ду ас, 
Сайн хьо д!а ца луш.

•
Д1а1е хьайна!
Д1а1е, марша 1айла!
Хаза суьйре лести маьрк1аже. 
Хийла йин ас 
Хьоьца мерза ойла,
Иштта меллаш эсал д1ахьожий.

/Марша 1айла,
Щена безам санна!
Кхокха бийки,
Хьаннаш ц1иньели.
Сайн са кхеташ,
Цкъа а вочу ц1арна,
Хьан дог 1овжош дош ас ца эли.

Марша 1айла!
Дуьне доккха хета.
Кхочург хир ву дикка мехкашка



Амма иштта 
Кийрахь безам летта,
Хьоьжур вац со б!аьста аьрцнашка.

Марша 1айла!
Со хьайх езаш къастар 
Ахь а суна вон ца магадер. 
Виц ца вер ахь 
Со а т!аккха кеста,
Наггахь сан ц1е 
Мегаш хьахаер.

ПИШИ ГА

Хьуна-м тина сийна баьллаш 
Вайи ц1ахь, уьйт!ахь, лаьттина. 
Хьоьга санна, цаьрга меллаш 
Ас маршалла хиттина.

Хаза яра уьш цхьа эсал, 
Елаелла даггара.
Амма дада иза осал 
Хетаделла хиллера.

Диг а эцна д1а т1евахна,
Хьашт дац! — аьлла, — 1индаг1аш. 
Ткъес а доцуш, малхехь тоьхна, 
Пийла хьаьвзи боллан г!аш.

Со ца 1елуш вилхи т1аккха: 
Сийна баьллаш яцара.
Дадас церан, эцца хьаькхна. 
Кертан хыжхий дийг!нра.

Иштта шу а д1аднй кестта 
Цу вайи хазчу кертара,
Пийла, Ннйла со цхьаъ леста, 
И талл санна кет!ара.



Кхин гур яц и цкъа а иштта 
Сийна б1аьсте аьрцнашца, 
Иоьлуш, екаш нуьре

тхишца,
Кхарзаелла зевнашца.
Я шун юрт а хьоьца эсал 
Ас кхин юха хедор яц.
Иштта хаза маьлхан

хьесийх,
Ыаьргийн ткъов а

юкълур яц.
И д1адели вайши къаьсташ, 
Буьтуш хьагам,

юьтуш лар. 
Х1ннца. ойла юхалесташ, 
Хьаьнга далхор

синтем бар.
Ткъа хьо-хьуо а

хила мега
Кхечу куьцехь гуш и шу.
Ас сел мерза дуьйцуш

хьоьга
Хьийзаш ихна юьрта чу.
Ткъа хьо-хьуо а хир ю

эццахь
Синтем боцуш минотехь.
Дог безамо д!а ца хецахь 
1ийжа да1 ду цунна т1ехь. 
Цунна гур яц цкъа а

иштта
Сийна б1аьсте аьрцнашца 
Иийли, йийки шеме

тхишца,
Кхарзаелла зевнашца.

ЫАЬСТЕНАН ДЕ

в

Дог1у хиш къегина малхехь. 
Тог1еш ю духарца товш.



Кхелинчу хьаннашца делкъехь 
Даьржа цкъар, тийналла йовш.

Техкаш ю марг1ала бецаш, 
Хьинзаеш ловзаран ч1уг.
Зезаго зезаге кхийдаш,
Лестадо безаме куьг.

Хастам беш, хьозарчий стиглахь, 
Дуьйлина эшарийн зов.
Воккхавер даьржина кийрахь,
Яц цуьнца хьаг1, мода. чов.

Волалахь хин басахь, тог1ехь, 
Волалахь бошмашца д1а,
Эсалчу забарийн шовкъехь 
Мехкарий го бина 1а.

Зазахь ю гонд1ара керташ, — 
Бес-бесар даьржина и.
Эх!-х1ей, шу, б1аьстенан суьрташ, 
Аш йоллу ойла тилий!

Дела шу, зезагаш, бай т!ехь, 
Даржаде, хьозарчий, зов! 
Б1аьстенан кхаларца хьуьн т!ехь 
Лаамаш дегиашца сов.

•
Зезагаш, зезагаш тайна 
Даьржина баьццарчу арахь, — 
Хийлазза йог1у хьо яйна,
Дехи уьш маьрк1ажан хенахь.

Хилла д1адевли и денош, 
Вайша а вовшаха дели. 
Бацала зезагаш 1енош,
Юха а б!аьсте т!ехъели.

Х1инца хьо ехаш ю генахь, 
Со а ахь вицвина хир ву,

Зезагийн куьрсаца буйнахь, 
Кег1ахь кхин соьцуш хьан хир ву.

Ире долуш хилла хьан дахар, 
Безам а — тешаме хьуна!
Езаче генара кхайкхар —
Эрна ду хетта ткъа суна.

Зезагаш, зезагаш тайна 
Даьржича баьццарчу арахь,
Безаме хеталахь хьайна, 
Б1аьстенан ара хьо г1олахь.

Хир ду уьш кхиссалуш, ловзуш, 
Бес-бесар йогу к1еж туьйсуш, 
Ховха хьан куьйгаш схьалоьцуш, 
Хьуна шаьш кхехьна со вуьйцуш.

Зезагаш, зезагаш тайна 
Даьржина баьццарчу арахь, — 
Хийлазза йог1у хьо яйна,
Дехи уьш маьрк1ажан хенахь.

ДЕВДДА ЛЕДА IИНДАГ1АШ

Яй б1аьстенан мархаш хьнйзаш, 
Доьзна чилла — бархаташ,
Аре мел ю вовшийн хуьйцуш, 
Довдий лела 1индаг1аш.

Цкъа д!адоьлху малхбалехьа, 
Иаккха геннахь севцна го, 
Иехьа-хьалха, дехьа-сехьа 
Ида, ловза дуьйлало.

Бала боцуш, синтем боцуш,
Кхолош жимма бецан г1аш,
Шайн жималла накъост лоьцуш, 
Д1адов довдий 1индаг1аш.

Иштта бераш, сенчу дийнахь 
Шайн бералла дадийна,



Къайладовлу, къуьйсуш шайлахь 
Жигар хилар аренан.

ЗЕЗАГАШ

Ас шуьга дуьйцу дилха дог,
Ма дарра иза далхадо,
Ладог1а соьга, сих ма ло,
Цхьа хаза, эсал делало.

Б1аьстенан суьйре, сийна зов, 
Хьан бах шу девлла дагна сов? 
Хьан бах ца деза, зезагаш?
Ма е и г1ийла ойланаш.

Дог доьлхуш ши б1аьрг белало? 
И саннарг атта йиц, ца ло.
Я кГеззиг хуьлу мерза дош?
Кхин х1ун ду цул а дагна товш?

И кесгга хи т1е йог1ур ю.
Хьажал шун хаза дашо юкъ. 
Б1аьргашкахь мерза эсалла.
Со иштта езаш ца хилла.

Ма 1е шу иштта, делало,
Хи т1аккха зевне долало.
Хьан бах ца деза, зезагаш,
Ма е и г!ийла ойланаш.

1уьйре ю г1ушлакхе яьлла, 
Къегина исбаьхьа сийна. 
Езачах иштта дош аьлла, 
Х1инццалц схьа суна ца хезна. 
1уьйре ю г!ушлакхе яьлла.

Безамен даьржина балдаш, 
Ц1азамийн мутт шайга эцна.



Ховхачу хьан ulape кхийдаш, 
Цхьаммо а куьйгаш ца лецна. 
Беэаман хазна ю балдаш.

Инзарен лелина б1аьргаш,
Иовхо ю цаьргахь д1амела. 
Ойланна со сайх а хьоьгуш, 
Хазчу к\у деношкахь лела. 
Забарен лелина б1аьргаш.

Эсалчу шемера аьзнаш 
Даьржина вовшашца къуьйсуш, 
Сийначу безаман хазнаш 
Беркатен сан кийра хьоьрсуш.

Хьоме Даймохк! Дагна деза 
И хьан сийна нана-лаьмнаш, 
Аьзнийн цкъарца йисттех юьзна, 
Зевне техка тийна хьаннаш.

Хин басошкахь, коьллаш юккъехь, 
Массо тайпа эшарш лоькху,
Бецан меттахь, беран шовкъехь 
Зезаг доллу т1амарш хьоькхуш.

Хьуьнца легаш 1аь ю сийна, 
Малхо нуьре чилла бузу.
Берахь дуьйна хазчух ийна,
Х1инца майрра сан дош ловзу.

Долчун хам бо, куро яц сан,
Перта цуина сайн дог лало.
Беза мохк, со хир ву хьоьца,
Зевне эшарш матте яло.

1уьйре хаза эсал екаш, 
Дуьне мерза делало.



Хуьлу т1аккха ойла екхаш, 
Паккха атта лелало.

ЭхI, хьо ц1ена, к1еда синтем!
Со юха а д1аваха.
Сайн бераллин гела снйне, 
Дагалоьцуш иза хан.

Цунна т1аьххье хьо схьайог!у, 
Сан жималла, къона хан — 
Л\алхехь лепа сийна дог1а.
Ган ца кхиъал сиха г1ан!

Xlati-xla! Х1ан-х1а! Кхин а хаза 
Со х1инца а хьежало,
Л ера ву со марзо еза —
Иза даго атта лов.

Некъан г1улчаш гомах йийларх, 
Д1а б!аьрг тоьхча эххаре, 
Иог1у 1уьйре мухха хиларх, 
Безам бу сан дахаре.

Б1АБСТЕ

Б1аьсте! Б1аьсте!..
Х1аваь 1ежийн бешахь 
Хаза хуьлу нуьре шарделлехь.
И гуш х1инца 
Теша муха тешар,
Т1ом бин аларх мехкан шораллехь.

Буц цецйолу,
Сийна т1амарш тухий.
Ловзадолу стиглахь ч1ег1ардиг. 
Амма дуьйцу:
«Хийла г1ала йохий,
Ластий вовшийн хийла бомба, диг.

(уьйре кховдош,
Буьйсанал а 1аьржа
Боде дара де цу стиглаиийн;



Кинра багош,
'Стеган ц1еца яьржаш,
Цхьа ткъов яра къизчу ойланийн.

Ваьшна даха
Вай кхиийна мел дерг
Цхьа чим хилла лелхаш молханехь.
Къаьхьа кад бу
Х!етахь махко мелларг,
Дог дахчнйна г1оттуш бекхамехь.

Латта, догуш,
Хирци сенчу ulepra,
Д1аьндаргаша хийла йитти шок. 
1ожал яхьаш 
Схьабаьхкинчу цаьрга 
Бнйци вешан ткъесе герзан мотт.

Ша цхьаъ санна,
Паьтти жима, воккха,
Шайн дог1машца хьулби сийлахь

мох к.

Карахдаьлла 
Зулам долчух акха,
Яржий, яйъи оццул 1аьржа дохк».

Нана! Нана!
Хьоме вина латта!
Хаза совг!ат — ц1енчу безамна. 
Хьайна луъург 
К1ентан дате хатта:
Хьайна муьт1ахь ахь тхо 1амийна.

Малх ца хьожу
Цкъа а т1уьнчу хьсвхе.
Екъа гур яц 1инан уьшалахь,
Лам ма билххи —
Паре хиш чухьолхий,
Харц ду цхьаьнгге уьш а эшалахь.

Т1амца г1оттуш —
Т1амца вог1учунна,



Чевнаш ерзош,
Т1аккха г!ароллехь,
Ахь ницкъ дебий 
Хьалха хиллачул а,
Зазадаьккхи мехкан шораллехь.

Дерриг ирс ахь 
.Делла г1озачарна,
Т1ом бац 1еткъаш, кхехкаш

шайи коьртехь.
Амма лаьтта,
Тешаш хилла цуьнан,
Эзар кешмаш нана-лаьтта т!ехь.

И дашо малх 
Вайна яуьне дело,
Шайн ц!ийх эцна болчара цу чохь. 
Ах дуьненан халкъаш,
Иойуш г1ело,
Парг1атъевлла arlo тухуш хьох.

Ван дицлахь а,
Ваьшна атта хилла,
Пийла хьоьжу церан наной ц1ахь. 
Ирс къевсина 
Уьш хеназа белла,
Деззал хилча хазчу дуьненахь.

Диц ца лур вай! —
Ч 1ире лаам хилла,
1етто [Черта шен ницкъ кхачахь Бонн, 
Эхь шен доцуш,
Доцуш цхьа а Миллакх,
Д1аьвше г1уьтту 
Ч1иркъе Вашингтон.

Нана! Нана!
Хьоме вина латта!
Хийла вочо даьккхи хьуна герз.
Дац и к!езиг,
Дац и цуьрриг атта —
Гайти царна 
Шаьш шайн г!орасиз.



Б1аьсте! Б1аьсте —
Бай т!ехь эсал зезаг,
Маса к1ант ву хьуна Нароллехь?!
Иигтта хуьлу
Хьоьга болчнйн безам,
Ире ду лепаш мехкан июраллехь!

МА 1ЕЛАШ, ХАЛКЪАШ, 
ПАРГ1АТДОВЛИИ

Т1ом лелла нана-латта дагош 
Кху хазчу маьлхан дуьненахь,
Г1а санна, луьста декъий эгош 
Цу халчу къизчу заманахь.
Юха а, изза лаам хилла,
Цхьаберш бу готта шайн коьртехь.
Ма 1елаш, халкъаш, парг1атдовлий, 
Зуламхой мел бу лаьтта т1ехь.«

И стоьмийн бошмаш, сийма ярташ, 
Денъелла хаза Малаиат,
И арахь техка токхе ялташ, —
Уьш кхнош хилла халонаш!
Юха а воина лаам хилла,
Цхьаберш бу готта шайн коьртехь.
Ма 1елаш, халкъаш, парг1атдовлий, 
Зуламхой мел бу лаьтта т1ехь.

Къахьегна ваьлча хьанал балхахь, 
Ладог1а лаьа эшаре.
Хьажал, мохь хеза лаьтта бухахь — 
Белларш бу кхойкхуш машаре.
Юха а воина лаам хилла,
Цхьаберш бу готта Шайн коьртехь.
Ма 1елаш, халкъаш, парг1атдовлий, 
Зуламхой мел бу лаьтта т1ехь.

Хьовсал, и наной г1ийла хьуьйсу,
Шайн к1ентий ларбеш, малхбузе, 
Б1аьрхиш ца дакъош, ган сатуьйсуш, — 
Наношна девза т1еман зен.
Юха а воина лаам хилла,



Цхьаберш бу готга шайн коьртехь.
Ма 1елаш, халкъаш, парг1атдовлий, 
Зуламхой мел бу лаьтта т!ехь.

Хьовсал, зударий къанлуш лаьтта, 
Шайн марой эгна малхбузехь,
Ша тешаш воцчо цаьрга хатта, — 
Зударшна девза т1еман зен.
Юха а 1аьржа лаам хилла 
Цхьаберш бу готта шайн коьртехь.
Ма 1елаш, халкъаш, парМатдовлнй, 
Зуламхой мел бу лаьтта т1ехь.

И ловзу бераш. вайх а тешаш,
И пара лоькху эшараш! —
Малх санна, сирла шовда лешаш, 
Т1ехь г1уьтту сийна 1аьнараш.
Юха а воина лаам хилла,
Цхьаберш бу готта шайн коьртехь. 
Ма 1елаш, халкъаш, парНатдовлин, 
Зуламхой мел бу лаьтта т1ехь.

Со к1ант ву... Нана-Даймохк ларба 
Кийча ву массо г1оза к1ант.
Делахь а воно лаам ирбахь 
Хир дац вайн дуьне юьхьк1айн.
Юха а зулам шайн да хилла, 
Цхьаберш бу готта шайн коьртехь 
Ма 1елаш!
Ма 1елаш!
Ма 1елаш, халкъаш, парг1атдовлии, 
Зуламхой мел бу лаьтта т1ехь!

СЕДАРЧИИН НЕКЪАШ

Къегина исбаьхьа,
Дарцо ца лоькху,
Коьртера ойланаш 
Лааме хьекъаш.
Туьйранан хаэаллин 
Даго уьш хьоьху



Адамо хьешаза 
Седарчийн некъаш.

Лйъалой йог1ало 
Ракета стигла,
Ойланан хьесапехь 
Д1ахьада чехка.
Хьекъал, ницкъ, майралла 
Советан стеган — 
Ыешерийн геналлаш 
Миноте яхка.
Xlopam ду Россера, 
Хотталахь хьег!на,
Шайн каде ницкъ эцна, 
Болате хьекъаш, 
Шовзткъей итт шарера 
Девлла шайн хенехь 
Октябре дехкина 
Седарчийн некъаш.

Б1аьстенан аьзнашкахь 
Дай х1аваъ санна,
Гонаха зевнашца 
Сеналла техка.
Ленинан безамна. 
Октябран сийнна — 
Дуьнена къайленаш 
Вай йоцчу йохку.

Цхьатерра ца хуьлу 
И лаьмнаш, ареш. 
Мох-дарц а идадо 
Шийла шок етташ. 
Д1ахьажий тергалбе 
Вина мохк ларре:
Цуьнан сурт кхин дара 
Бода т1ехь лесташ.

Хазъели, тоели 
Ткъевно ца 1аржйо. 
Стоьмаша к1айн заза 
Эсал т!е1енош,
Б1аьрг сирла го иза*



Парг1ато, маршо. 
Къовсамца даьхна и 
Малхера денош.

Нийсса д1а, хьалхахьа, 
Юьстах ца те!аш — 
Муьлха ю, мичахь ю 
Вай къардан ч1аг1о?! 
Слигланан к1оргенаш,
Хи санна, хье1аш,
Мичахь ду г1орасиз 
Вай ойла хьег1о?

1иттало халонаш,
Агго ца лоьху.
Вайн сирла лаамаш 
Де-дийне хьекъаш. 
Лулара ц1а санна,
Герга схьаоьху 
Туьйранан хазаллин 
Седарчийн некъаш.

Б1аьстенан аьзнашкахь 
Дай х1аваъ санна,
Гонаха зевнашца 
Сеналла техка.
Ленинан безамна, 
Октябран сийнна — 
Дуьненан къайленаш 
Вай йоцчу йохкур.

Сихое, х1ай зама!
Хьайн болар хийца! 
Б1ешерийн даккъашкахь 
Хилла хьо меллаш. 
Ойланан чехкалла 
Ю хьуна х1инца. 
Самукъне лестина 
И сийна баьллаш.
Стигла, хьо еллало 
Лаьттана хьалха! — 
Адам т1ехь кхиорна 
Ду иза сийлахь, ___

Муьлххарчу г1уллакхехь 
Толамаш бохуш,
Дог1у тхо хьалхахьа 
Массо а дийнахь.

Цхьамэанийн гонера 
Тхо девлларш лара,
Хьал дебош, ницкъ кхиош 
Хьалха д1ахьаьжна. 
Х1инца тхо девлла хьан 
Седарчийн ара,
Х1инца а дуьсур дац 
Халонна эшна.

Танканийн rlap д1атий, 
Кеманаш ийги, —
Боккха т1ом кхирстира 
Динчу тхан махкахь. 
Зуламе акхачийн 
Ойланаш еги.
Юха а йогур ю —
Ulepra уьш лахкахь.

Масане некъаш ду 
Гонаха даьржаш.
Цхьаъ цхьаннал къегина 
Нуьре д1алечкъаш.
Амма ахь ладоьг1на 
Ойлане тевжаш,
Массарал сирла го 
Седарчийн некъаш.

Къийса а, тола а 
Атта дац билггал,
Делахь а лохуш верг 
Эшна вац цкъа а. 
Дуларчу Батта т!е 
Ракеташ йигна,
Сада1а совцур ду 
Девлча д1а новкъа.

1у ма вац цунна т1ехь 
Цхьа а жа дажош, —



Вайна ког д1атаса 
Меттиг ю иза, 
Генарчу седарчийн 
Аз охьахьежош — 
Лаьтта т1е кхачийта 
31е хила еза.

И деган къайлера 
Ойланаш санна,
Тхо гучулелхар ду 
Венерехь, Марсехь, 
Цунна ю хьо, стигла, 
Хьагаме сийна, 
Маьрша стаг д1авеха 
Къийсамна ирсехь.

Хьоладай т1ехь хилла 
1азап а лайра,
Дахаран боданехь 
Вовшийн ца гора.
Оха ша ластоза 
Дуьне ца тайра,
Цхьаъ санна, валаза 
Къен-миска ара.

Тхан халкъийн доьзал бу 
Хьоьца некъ лоьхуш, 
Туьйранан дацараш 
Бакъдина х1иттош, 
Къеначу дуьненан 
Сий хьалха кхоьхьуш, 
Космосан есалла 
Дахарна г1иттош.

Лесттинчохь йисина 
Tlepa и сийне.
Седарчий зевнашца 
Схьа дуьхьал оьху.
Нагахь тхо х1инццалц схьа 
Ницкъ боцуш 1ийнехь, 
Х1инца тхо дуьйлало 
Паналла эт!ош.



Анъалой йог!ало,
Ракета, стигла.
Ойланан хьесапехь 
Д1ахьада чехка.
Хьекъал, ницкъ, майралла 
Советам стеган — 
Ыешерийн геналлаш 
Л1иноте яхка.

Б1аьстенан аьзнашкахь 
Дай х(аваъ санна,
Гонаха зевнашца 
Сеналла техка.
Ленинан безамна, 
Октябран сийнна — 
Дуьненан къайленаш 
Вай йоцчу йохкур.

Х1ораш ду Россера, 
Хотталахь хьег1на,
Шайн каде ницкъ эцна, 
Болате хьекъаш, 
Шовзткъей итт шарера 
Девлла шайн хенехь 
Октябре дехкина 
Седарчийн некъаш.

Сихое, х1ай зама!
Хьайн болар хийца! 
Б1сшерийн даккъашкахь 
Мегна хьо меллаш,
Ойланан чехконца 
Иолало х1инца!
Самукъне лестар ю 
И сийна баьллаш.

